
2017KO ABENDUAREN 21EAN GOBERNU BATZARRAK EGINDAKO 
OHIKO BILERAREN AKTA 
 
 LEKUA: Beasaingo Udaletxea. 
 ARETOA: Batzar Aretoa. 
 EGUNA: Hogeita bata. 
 HILABETEA: Abendua. 
 URTEA: Bi mila eta hamazazpia. 
 HASIERAKO ORDUA: Arratsaldeko zazpiak laurden gutxiagotan 
 BATZARRALDIAREN IZAERA: Ohikoa 
 DEIALDIA: Lehena 
 OSATZEN DUTEN PARTAIDEEN KOPURUA: Sei (6) 
 MAHAIBURUA: Aitor Aldasoro Iturbe. 
 

BILDUAK:  Leire Artola Ugalde 
         Malu Valles Fernandez 
         Koldo Agirre Mujika  
         Miren Amaia Barandiaran Velez de Mendizabal  
         Santiago Urdampilleta Dos Santos 

 
 IDAZKARIA: Itziar Arostegi Apaolaza  
 
 1.- AURREKO AKTA. 2017-11-30eko akta onartzea. 
 
 2017-11-30eko aktaren berri eman ondoren, aho batez onartu da berarekiko zer 
esanik ez dagoelako. 
 
 2.- OBRA ZIURTAGIRIAK. Obra hauen. ziurtagiriak: 
 
- Zazpiturrieta kalea berrurbanizatzea (5.) 
 
Aho batez onartu da, “ZAZPITURRIETA KALEA BERRURBANIZATZEA” OBRAK 
BURUTZEari buruzko obren 5. ziurtagiria, 42.385,53 €koa (BEZ barne). 
 
- Nekolalde kalea berrurbanizatzea (4.) 
 
Aho batez onartu zuen, “NEKOLALDE KALEA BERRURBANIZATZEA” OBRAK 
BURUTZEari buruzko obren 4. ziurtagiria, 28.004,75 €koa (BEZ barne). 
 
 3.- ERRETIRATUEN ETXEKO AZPI-BERRITZE  OBRAK. Akatsak zuzentzeko 
epea luzatzea. 
 
 Lurralde batzordeak proposatuta ondorengo erabakia hartu da, aho batez: 
 
 “AURREKARIAK 
 
1.- 2017ko uztailaren 20an, Gobernu Batzordeak erabaki zuen.  
 

Lehenengoa. CONSTRUCCIONES ARTZAMENDI, SA enpresari agintzea, 
berak ordainduta, beharrezkoa den erretxina jartzeko obrak exekutatzea, JON 
PAYER zuzendariak gainbegiratuta. Helburua da egituraren mugimendu horiek 



ETETEA, 2017ko ekainaren 19ko txostenean zehazten direnak. Horretarako, 
kontratistak Udalari jakinarazi dio lanaren plangintza gehienez 30 eguneko 
epean, erabaki hau jasotzen den hurrengo egunetik hasita. Halaber, ez du 90 
eguneko epea gaindituko, ezinbestekoa denean izan ezik. 

 
Bigarrena.CONSTRUCCIONES   ARTZAMENDI, SA enpresak bere ardura 

betetzen ez badu, Udalak abala exekutatuko du zehaztutako akatsak konpontze 
aldera. 

 
Hirugarrena. Errexina jartzeko obrak amaitu ondoren, sei hilabeteko 

jarraipena egingo da, eta epe hori amaitu ondoren, zuzendariak ebaluazio 
txosten berri bat idatziko du. Aldeko txostena izango balitz, behin betiko jasoko 
da. 

 
2.- 2017ko abuztuaren 31n CONSTRUCCIONES ARTZAMENDI S.A. sozietateak idatzi 
bat aurkeztu zuen. Bertan egiteko lanen informazio osagarria eskatzen du, patologiei 
buruzko informazioarekin batera 
3.-Zuzendaritza fakultatiboak, Kontratak eta Udal aparejadoreak bilkuran bat egin 
zuten Kontratak bere idatzian adierazitako eskariei erantzuteko. Horren ondorioz, 
abenduaren 1ean idatzi bat aurkeztu zen posta elektroniko bidez. Bertan abenduan 
zehar tomografia burutuko dela adierazten da, Zuzendaritza Fakultatiboaren eskura 
ipiniz, dagozkion aginduak eman ditzan  
 

OINARRIAK (JURIDIKOAK) 
 
Legeria aplikagarria: 
 

- Sektore Publikoko Kontratuen Legearen Testu Bateratua onesten duen 
azaroaren 14ko 3/2011 Errege Dekretua. 

      . 100. artikulua: Bermeei dagozkien erantzukizunak. 

      .  102. artikulua: Bermeak itzultzea eta ezereztea. 

      . 235.2. artikulua: Harrera eta bermealdia 

Horren ondorioz, igorritako idatzia kontuan hartuz, nahiz obra behar bezala 
gauzatzeko beharrezkoak diren indartze-lanak gauzatzeko prestutasun egokia 
aintzatetsiz, ondorengoa 

 
 

ERABAKI DA 
 
Lehenik. Beste 4 hilabeteko epe bat ematea TOMOGRAFIARI dagozkion lanak 

eta lurrean egiteko injekzioak egin daitezen, ION PAYER obrako zuzendari jaunak 
emandako jarraibideen arabera. 

 
Bigarrenik. Ordaindutako abala kautelaz 4 hilabeteko epe batean atxikitzea, 

burututako esku-hartzeen eraginkortasuna berresteko probak egiteko edo, halakorik 
egingo ez balitz, data horretan idazten den txostenean oinarrituta hartu beharreko 
ekintzak egiteko zain. 

 



Hirugarrenik. Berme-epe luzatzeak ez dakar kontratistarentzat inolako 
zenbatekorik jasotzeko eskubiderik. 

 
Laugarrenik. Akordio hau kontratuan esku hartzen duten aldeei helaraztea; 
hau da, Esku-hartzailea, kontratista eta zuzendaritza fakultatiboa. 

 4.- KONTRATUA LUZATZEA: TAO. 
 
 Ezagutzera eman da, Herritarrak batzordeko proposamena: 
 
 “Gaia: Kontratua luzatzea.  
 
 AURREKARIAK 
 
 1.- Dagokion espedientea tramitatu ondoren, 2014ko martxoaren 27an, kontratu 
administratiboa sinatu zen, Beasaingo Udala eta GERTEK, S.A., enpresaren artean, 
Beasaingo bide publiko jakin batzuetan ibilgailuak aparkatzea kontrolatzeko, 
mugatzeko eta antolatzeko zerbitzua kudeatzeko. 
 

 2.- Ondoren eta bi alditan kontratua aldatu egin da (2014-11-18 eta 2017-03-
13). Lehenengo kasuan, aurreikusita zeuden baino parkimetro bat gehiago jarri behar 
zelako, aparkatzeko eremu mugatua handitu egin zelako. Bigarrenean, ordainketa 
sistemari gehitu zitzaiolako ordainketa mugikorraren bidez  egitea.  

 Bi aldaketa horiek ez zuten kontratuaren egikaritze epean inolako eraginik izan.  

 3.- Kontratuaren egikaritze epea 4 urtetako gehi beste 2 urtez luzatzeko 
aukerarekin, aurreikusita dago:  

 Baldintza teknikoan (3. artik.). 

 Lizitazio iragarkian (2013-11-29ko GAO). 

 Kontratu administratiboan (2014-03-27). 
  
 4.- Kontratuaren epe-muga iristear dagoenez, Udaltzainburuak, 2017-11-24an 
aldeko txostena eman du kontratua luzatzearen alde. 
 
 Beraz, Herritarren batzordeak, kontuan izanik luzapenak bi aldeen arteko 

espresuki hartutako erabakia eskatzen duela, Udal Gobernu Batzordeari ondorengo 

erabaki-proposamena egiten dio: 

 

 Lehenik. GERTEK S.A. enpresarekin 2014ko martxoaren 27an sinatutako 
kontratua luzatzea, Beasaingo bide publiko jakin batzuetan ibilgailuak aparkatzea 
kontrolatzeko, mugatzeko eta antolatzeko zerbitzua kudeatzeko. 
 
 Bigarren. Luzapenaren epea bi urtetakoa izatea, hau da, 2020ko martxoaren 
27ra arte. 
 
 Hirugarren. Alkateari baimena ematea, kontratuaren luzapena sinatzeko.” 
 
 Hitz egiteko txanda eman ondoren, bildutakoek proposamenarekiko adostasuna 
azaldu dute. 



 
 5.- AGIPASErekin HITZARMENA. Hitzarmena luzatzea. 
 
 Herritarrak batzordeak proposatuta, eta nahiz eta ezagutu, aldekoak ez diren 
Idazkaritza eta Kontu-hartzailetzako txostenak, aho batez ondorengo erabakia hartu 
da:  
 

 “AURREKARIAK  

 1.- Gobernu Batzordeak 2017ko apirilaren 27an egindako bileran AGIPASE 
elkartearekin Hitzarmena sinatzea erabaki zuen, Nafarroa Etorbidea 1-E2-26an 
kokatuta dagoen udal lokaleko 2 gela lagatuz ondorengo zerbitzuak emateko: 

  Gurasoen erantzunkidetasun orientazioa 

  Zerbitzu juridikoa 
 
Hitzarmenaren   indarraldia  2017-01-01etik 2017-12-31arte. 
 
 2.- Aipatutako hitzarmenaren zortzigarren baldintzak adierazten du gehienez 2 
urtetan luzatu daitekeela, guztira exekuzio epea 3 urtetakoa izango delarik. Luzapena 
espresuki erabaki beharko da. 
 
 3.- Gizarte Ongizate Saileko delegatuak eta arduradun teknikoak zerbitzuari 
jarraipena ematea proposatzen dute, beasaindarren artean izan duen harrera kontutan 
harturik; elkarteak aurkeztutako 2017-11-28ko datako txostenaren arabera gurasoen 
erantzunkidetasun orientazio zerbitzuan 33 arreta egin dituzte 13 pertsonei eta zerbitzu 
juridikoan berriz 21 arreta 14 pertsonei. 
 
 ERABAKIA 
 
Familia krisietan arreta integrala eskaintzeko Gipuzkoako elkartearekin (AGIPASE) 
hitzarmena urte betez luzatzea, hau da, 2018-12-31arte.”   
 
 6.- ZAPATARI - MARTIN ARANBURU eta GARMENDIA OTAOLA KALEEN 
BERRIKUNTZA. Proiektua eta baldintza plegua onartzea. 
 
 Lurralde Batzordeak proposatuta, aho batez ondorengo erabakia hartu da: 
 
 “Lehenik. Zapatari, Martin Aranburu eta Garmendia Otaola kaleak 
berrurbanizatzeko obrak kontratatzeko deialdi egitea, proiektua eta baldintza plegu 
administratiboa onartuz.  
 
1.- Prozedura: irekia publizitatearekin 
  
2.- Izapidetzea: arrunta 
 
3.- Lizitazio prezioa:  497.084,78 €  BEZ kanpo, 601.472,58€ BEZ barne.  
 
4.- Egikaritze epea: 4 hilabete. 
 
5.- Kaudimen ekonomiko eta finantzarioa:  
 



Enpresariak bere kaudimena egiaztatu ahal izango du berak nahieran, hura sailkatuz, edo 
kontratuko pleguetan kausimenari dagokionez eskatzen diren betekizun espezifikoak 
betetzen dituela egiaztatuz, eta halakorik egin ezin balitz, jarraian ezartzen diren 
betekizunak eta bitartekoak betez. 
 
Kaudimen ekonomikoa eta finantzarioa egiaztatzeko irizpidea lizitatzaile edo hautagaiaren 
urteko negozio-bolumena izango da, amaitutako azken hiru urteetako negozio-bolumen 
handieneko urteari dagokionez kontratuaren balio estimatua halako bat eta erdi izan 
beharko dena gutxienez haren iraupena ez denean urtebetetik gorako, eta kontratuaren 
urteko batez besteko balioa halako bat eta erdi gutxienez haren iraupena urtebetetik 
gorakoa denean. 
 
Kaudimen tekniko edo profesionala egiaztatzeko irizpidea kontratuaren xede den lanaren 
mota edo izaera bereko lanetan metatutako esperientzia izango da, azken hamar 
urteetan egindako lanen zerrendarekin egiaztatuko dena, betiere, lan horiek kontratuaren 
xede den lanaren mota edo izaera berekoak eta obrak ongi egin izanaren ziurtagiriz 
bermatuak izanik. Gainera, gutxieneko betekizuna izango da lan handiena gauzatu duen 
urteko zenbateko metatua kontratuaren balio estimatuaren parekoa edo % 70tik gorakoa 
izatea, edo haren batez besteko urtealdiarena, hura kontratuan estimatutako balioaren 
azpitikoa bada. 
 
Era berean, Obrako Buru modura jardungo duen pertsonaren izendapena ere adierazi 
egin beharko da derrigorrez. Horretarako, obrako buru modura jardungo duen 
pertsonaren curriculum vitaea eta eskatzen diren titulazioen agiriak aurkeztu beharko dira. 
 
6.- Klasifikazioa: G Taldea: Bideak eta pistak, 4 Azpitaldea, 3 kategoria. E Taldea: 
hidraulikoak. 1 Azpitaldea, 3 kategoria Ez da eskatzen, baina aurkeztuko balitz 
kaudimena ordezkatuko luke, obra arduradunaren izendapena izan ezik. 
 
7.- Espedientea: administrazio-baldintzen eta baldintza teknikoen pleguak eta bestelako 
dokumentazioa, interesatuen esku aurkitzen dira, Udalaren web orrian 
(www.beasain.net). Zehazki kontratistatzailearen profilean. 
 
8.- Proposamen eredua: Baldintza Administratiboen pleguaren azaltzen dena. 
 
9.- Aurkezteko epea, lekua eta ordua: Proposamenak, Beasaingo Udalaren Erregistro 
Orokorrean aurkeztu beharko dira  iragarkia, Gipuzkoako Aldizkari Ofizialean, argitaratzen 
denetik eta hurrengo 26 egunetan (ordu muga, 14,30) 
 
10.- Adjudikazio irizpideak:  
 
Balorazio automatikoa: 
 
- Proposamen ekonomikoa: 50 puntu. 
- Berme epea: 5 puntu. 
- Euskara: 5 puntu. 
- Egikaritze epea: 5 puntu. 
 
Balorazio ez automatikoa:  
 
Memoria teknikoa: 35 puntu. 

http://www.beasain.net/


 
 
11.- Proposamenak irekitzeko lekua, eguna eta ordua: plika irekitzea kontratistatzailearen 
profilean argitaratzen den tokian, egunean eta orduan egingo da. 
 
12.- Aurkeztu beharreko agiriak: Lizitatzaileek administrazio-baldintzen Pleguan 
adierazitako agiriak aurkeztu beharko dituzte.” 
 
 7.- ESKAERA ETA GALDERAK 
 
 Eskaera eta galderen atalean ez da inolakorik aurkeztu.  
 
 Eta tratatzeko besterik ezean, bilera arratsaldeko zazpietan amaitu da eta nik, 
idazkari naizen honek akta hau sinatu eta idatzi dut.  
 
 
 
 


